
VENDIM
Nr.922, daté 19.12.2007

PER SIGURIMIN E INFORMACIONIT TE KLASIFIKUAR “SEKRET S_HTETEROR”,
QE PRODHOHET, RUHET, PERPUNOHET APO TRANSMETOHET NE SISTEMET E
KOMUNIKIMIT (INFOSEC)

Né mbéshtetje té nenit 100 té Kushtetutés dhe té neneve 23 e 31 té ligjit nr.8457, daté 11.2.1999
“Pér informacionin e klasifikuar “Sekret shtetéror””, t€ ndryshuar me propozimin e Z&vendéskryeministrit,
Késhilli i Ministrave

VENDOSI:

I. KERKESAT PER SISTEMET E KOMUNIKIMIT (INFOSEC)

1. Institucionet shtetérore, gé, pér nevoja pune, prodhojné, ruajné, pérpunojné, shpérndajné ose
transmetojné, mbrojné informacion té Kklasifikuar “Sekret shtetéror”, népérmjet sistemeve, rrjeteve
informatike, mjeteve e pajisjeve té transmetimit, ndérlidhjes sé sistemeve dhe mbrojtjes kriptografike,
duhet té veprojné né pérputhje me kérkesat e pércaktuara né kété vendim.

2. Sistemet, rrjetet informatike, mijetet e pajisjet e transmetimit, ndérlidhja e sistemeve dhe
mbrojtja kriptografike, ku prodhohet, ruhet, pérpunohet, shpérndahet ose transmetohet e mbrohet
informacion 1 klasifikuar “Sekret shtetéror”, duhet t€ sigurojné konfidencialitetin, integritetin dhe
disponibilitetin e informacionit té klasifikuar.

3. Pajisjet hardware dhe soft-et e ndryshme té rrjetit informatik té klasifikuar, mjetet dhe pajisjet e
transmetimit, pajisjet e ndryshme té mbrojtjes kriptografike duhet té sigurohen nga shogéri, prodhuese ose
tregtare, té specializuara dhe té€ mirénjohura né tregun ndérkombétar, sipas kérkesave té legjislacionit pér
prokurimin publik.

4. Institucioni shtetéror, para pérdorimit té sistemeve té rrjetit informatik, mjeteve e pajisjeve té
transmetimit, ndérlidhjes sé sistemeve, mbrojtjes kriptografike i dérgon DSIK-sé, si autoriteti kombétar i
akreditimit té sigurisé, njé kérkesé me shkrim pér Iéshimin e “Certifikatés s€ sigurisé sé sistemit”.

Kjo kérkesé shogérohet me dokumentacionin e méposhtém:

a) Deklaratén e sigurisé sé sistemit.

b) Rregulloren e institucionit pér siguriné, ku jepen ményra e zbatimit té deklaratés sé sigurisé sé
sistemit e procedurat operacionale, gé duhen ndjekur dhe pércaktohen pérgjegjésité e personelit.

¢) Raportin e analizés sé vlerésimit té riskut pér siguriné e sistemit.

¢) Dokumente té tjera, qé vértetojné dhe mbéshtesin siguriné e sistemeve, rrjetit informatik,
mjeteve e pajisjeve té transmetimit, ndérlidhjes sé sistemeve, mbrojtjes kriptografike.

Forma dhe pérmbajtja e certifikatés sé sigurisé dhe e deklaratés sé sigurisé pércaktohen nga DSIK-
ja.

5. Deklarata e sigurisé pérmban pérshkrimin, e ploté dhe té hollésishém, té sigurisé sé sistemit, té
rrjetit informatik, mjeteve e pajisjeve té transmetimit, ndérlidhjes sé sistemeve dhe té mbrojtjes
kriptografike, gjaté instalimit dhe shfrytézimit.

Deklarata e sigurisé plotésohet nga institucioni shtetéror, qé paraget né DSIK kérkesén pér
akreditim.

Deklaratat e sigurisé jané:

- Deklarata e sigurisé sé rrjetit;

- Deklarata e sigurisé sé mjeteve dhe pajisjeve té transmetimit;

- Deklarata e sigurisé sé ndérlidhjes sé sistemeve;

- Deklarata e sigurisé sé shifrés.

Institucioni shtetéror, para se té instalojé dhe shfrytézojé sisteme, rrjete informatike, mjete apo
pajisje té transmetimit, ndérlidhje té sistemeve dhe mbrojtje kriptografike, i kérkon subjektit, shtetéror apo
privat, dokumente, gé vértetojné plotésimin e kérkesave dhe té standardeve té sigurisé, té shpallura, si
certifikata, akte dhurimi, manuale etj., nénshkruar nga personi, fizik apo juridik, vendas a i huaj, i cili i ka
prodhuar, tregtuar, dhuruar apo siguruar ato né njé ményré tjetér.

6. DSIK-ja shqyrton kérkesén e pérmendur né pikén 4, té kétij kreu, brenda afateve t&€ méposhtme:

- 3 muaj, pér certifikimin e rrjeteve informatike;

- 2 muaj, pér certifikimin e mjeteve dhe té pajisjeve té transmetimit;

- 3 muaj, pér certifikimin e ndérlidhjes sé sistemeve;

- 4 muaj, pér certifikimin e shifrave kombétare.

7. Pas shqyrtimit té té gjithé dokumentacionit té paraqitur, si dhe verifikimit té zbatimit t¢ masave

5857



té sigurisé, si¢ jané deklaruar né deklaratén e sigurisé, DSIK-ja harton njé akt vlerésimi pér zbatimin e
masave té sigurisé.

Né gofté se sistemet, rrjetet informatike, mjetet dhe pajisjet e transmetimit, ndérlidhja e sistemeve
dhe mbrojtja kriptografike pérmbushin kérkesat dhe standardet e sigurisé sé informacionit té Kklasifikuar
“Sekret shtetéror”, t& pércaktuara né kété vendim, DSIK-ja léshon “Certifikatén e siguris€” t& sistemit,
niveli i sé cilés éshté né pérputhje me nivelin mé té larté té informacionit té klasifikuar, gé prodhohet, ruhet,
pérpunohet, shpérndahet, transmetohet a mbrohet né kété sistem.

8. Certifikatat e sigurisé jané:

a) “Certifikata e sigurisé sé rrjetit”, dokumenti, qé vérteton se térésia e mjeteve dhe e pajisjeve, qé
pérbéjné rrjetin informatik, ku prodhohet, ruhet, pérpunohet, shpérndahet a transmetohet dhe mbrohet
informacioni i klasifikuar “Sekret shtetéror”, plotésojné standardet e sigurisé.

b) “Certifikata e sigurisé s€ mjetit”, dokumenti, q€ vérteton se mjeti apo pajisja e transmetimit
plotéson standardet e siguris€ s€ informacionit té klasifikuar “Sekret shtetéror”.

c) “Certifikata e siguris€ s€ ndérlidhjes sé€ sistemeve/rrjeteve”, dokumenti, qé vérteton se térésia e
mjeteve dhe e pajisjeve, gé pérbéjné lidhjen e dy ose mé shumé sistemeve/rrjeteve, ku transmetohet
informacioni i klasifikuar “Sekret shtetéror”, plotésojné standardet e sigurisé.

¢) “Certifikata e sigurisé s€ shifrés”, dokumenti, qé vérteton se mbrojtja kriptografike me kété
shifér plotéson standardet e siguris€ sé informacionit t€ klasifikuar “Sekret shtetéror”.

9. Subjekti kérkues, né rast mosmiratimi té kérkesés pér certifikim, brenda 10 ditéve, ka té drejté té
ankohet te Kryeministri, vendimi i té cilit éshté pérfundimtar.

10. Pas certifikimit té sistemit, institucioni, té cilit i éshté 1éshuar “Certifikata e sigurisé”, harton
dhe zbaton procedura dhe rregulla pér administrimin e ndryshimeve né sistem dhe éshté i detyruar té
raportojé, menjéheré, né DSIK pér:

- ¢do ndryshim, gé cenon siguriné né konfigurimin e hardit ose té softit té sistemit, shogéruar me
kérkesén pér riakreditim pér pjesén, gé ndryshon, né kushtet e certifikimit t¢ méparshém.

- ¢do incident, gé cenon siguriné e sistemit.

11. Personi apo personat, punonjés té institucionit, gé instalojné, mirémbajné ose riparojné rrjetin
informatik, mjetet apo pajisjet e transmetimit, sistemet e ndérlidhjes duhet té jené té pajisur mé paré me
“Certifikaté sigurie” t€ pérshtatshme.

Né qofté se nuk jané punonjés té institucionit, ata duhet té jené nén mbikéqyrjen e vazhdueshme té
personelit, té kualifikuar teknikisht dhe té certifikuar, té institucionit.

Kur punimet kryhen nga subjekte shtetérore, private, vendase apo té huaja, do té zbatohen kérkesat
pér sigurimin e informacionit té klasifikuar “Sekret shtetéror”, né fushén industriale.

12. Né qofté se shkémbehet informacion i klasifikuar me shtete té tjera apo me organizata
ndérkombétare, né marréveshje apo protokolle mund té pércaktohen edhe standarde a kérkesa té tjera, pér
siguring e rrjeteve informatike, t& mjeteve e té pajisjeve té transmetimit, ndérlidhjen e sistemeve dhe
mbrojtjen kriptografike té informacionit té klasifikuar.

Il. MASAT E SIGURISE SE RRJETEVE INFORMATIKE, TE MJETEVE E PAJISIEVE TE
TRANSMETIMIT DHE TE NDERLIDHJES SE SISTEMEVE

A. Sigurimi fizik i rrjeteve informatike, mjeteve dhe i pajisjeve té transmetimit dhe i ndérlidhjes sé
sistemeve

1. Rrjetet informatike, mjetet e pajisjet e transmetimit dhe ndérlidhja e sistemeve u nénshtrohen
rregullave pér sigurimin fizik t& informacionit té klasifikuar “Sekret shtetéror”, t€ pércaktuara me akte
normative.

2. Rrjetet informatike ndértohen né pérputhje me strukturén organizative té institucionit, ku
instalohen, dhe me nivelin mé té larté té informacionit té klasifikuar “Sekret shtetéror”, qé pérpunohet.

3. Lidhja fizike me rrjetet vendore informatike duhet té béhet né ményré té sigurté, me fibra optike,
me pajisje té certifikuara, duke pérdorur mé shumé se njé tip barriere, té cilat mbéshtesin njéra-tjetrén.

4. Ndalohet pérdorimi i pajisjeve, si modema personale, wireless, akses point etj., té cilat krijojné
lidhje té& pakontrolluara me rrjetin informatik. Lidhjet ndérmjet rrjeteve béhen me pajisje té kriptuara,
sisteme kriptografike, gé plotésojné kérkesat dhe standardet e sigurisé.

5. Sigurimi fizik i serverave té rrjetit vendor informatik pérputhet me nivelin e masave té sigurisé
pér informacionin e klasifikuar “Sekret shtetéror”, t€ nivelit mé té larté, qé ai ruan.

6. Sistemet, rrjetet informatike, rrjetet e pajisjet e transmetimit dhe ndérlidhja e sistemeve, qé
pérdoren pér pérpunimin e informacionit t€ klasifikuar “Sekret shtetéror” a “Konfidencial ¢ lart” duhet t&
mbrohen nga emetimet elektromagnetike kompromentuese, studimi dhe kontrolli i té cilave referohet si

“TEMPEST”.

Masat e marra duhet té jené né pérputhje me pérdorimin dhe ndjeshmériné e informacionit.

B. Siguria e personelit, gé¢ punon né sisteme, rrjete informatike, mjete e pajisje té transmetimit,
ndérlidhje té sistemeve dhe mbrojtje kriptografike

1. Personeli, gé punon né sisteme, rrjete informatike, mjete e pajisje té transmetimit, ndérlidhje té
sistemeve dhe mbrojtje kriptografike, duhet té jeté i pajisur, mé paré, me “Certifikaté sigurie” té
pérshtatshme, niveli i sé cilés éshté né pérputhje me nivelin mé té larté té informacionit té klasifikuar
“Sekret shtetéror”, qé njeh e administron ky personel.

Administratorét dnhe pérdoruesit e rrjetit té klasifikuar nuk duhet té lejojné akses té paautorizuar né
informacionin e klasifikuar “Sekret shtetéror”.

2. Personeli, gé punon né sisteme, rrjete informatike, mjete e pajisje té transmetimit, ndérlidhje té
sistemeve dhe mbrojtje kriptografike, para pérdorimit té tyre, duhet té jeté i trajnuar né fushén e operimit
dhe té shfrytézimit té sistemeve pérkatése, dhe, vecanérisht, t€ keté njohuri pér veprimet, gé cenojné
siguring e tyre.

3. Administratorét e rrjetit, oficeri i sigurisé dhe personeli mbéshtetés jané pérgjegjés pér zbatimin
e masave té sigurisé. Ata pajisen me “Certifikaté sigurie”, t€ nivelit mé t€ larté t€ Kklasifikimit té
informacionit, gé administrojné, dhe pérzgjidhen ndér specialistét mé t& miré té sistemeve té operimit e té
shfrytézimit té rrjetit dhe té sigurisé sé informacionit.

4. Personat, té cilét, pér nevoja pune, hyjné né mjediset me sisteme/rrjete informatike etj., u
nénshtrohen rregullave pér ruajtjen e informacionit té klasifikuar “Sekret shtetéror”, t€ pércaktuara nga
titullari i institucionit.

C. Sigurimi i informacionit t€ klasifikuar “Sekret shtetéror”, n€ rrjetet informatike

1. Sigurimi i informacionit té klasifikuar “Sekret shtetéror”, né rrjetet informatike, béhet né té
gjitha fazat e ciklit té ploté té tij.

2. Kompjuterét, gé punojné jashté rrjetit dhe trajtojné informacion té klasifikuar “Sekret shtetéror”,
duhet té sigurojné nivelin maksimal t&€ mbrojtjes, fizike dhe elektronike, né pérputhje me nivelin mé té larté
té klasifikimit té informacionit, gé trajtohet né to.

3. Masat e sigurisé pércaktohen sipas nivelit té klasifikimit té informacionit, gé trajtohet, ndérsa e
drejta e personelit, pér t’u njohur me informacionin e klasifikuar, pércaktohet sipas parimit “nevojé pér
njohje”.

Né masat e sigurisé parashikohen mbrojtja nga démtimet, gé shkaktojné viruset e ndryshme,
disiplinimi dhe kontrolli i hyrjes né rrjet, si dhe parandalimi i ndérhyrjeve me synime keqdashése.

4. Pérdoruesit e rrjetit organizohen né grupe, né pérputhje me strukturén organizative dhe
hierarkiné. Atyre u vihen né dispozicion llogarité pérkatése, té cilat hapen vetém pas pérdorimit té
fjalékalimeve. Fjalékalimet ndértohen né bazé té procedurave, né pérputhje me politikat e sigurisé, dhe
ndérrohen periodikisht.

5. Fjalékalimet e superadministratoréve ruhen nga administratorét, né formén e njé database, té
shifruar ose né zarfe t& mbyllur brenda né kasaforté. Kasaforta u nénshtrohet kushteve té sigurisé, né
nivelin mé té larté.

6. Pérdoruesit e rrjetit pérgjigjen pér fshehtésiné e fjalékalimeve té tyre dhe raportojné incidentet e
vérejtura, qé cenojné siguring e rrjetit informatik.

7. Rrjeti informatik duhet té ruajé gjurmét e pérdorimit dhe té ndryshimit t& fjalékalimeve,
pérpjekjet, e suksesshme ose té€ pasuksesshme, pér t'u futur né rrjet, printimin e informacioneve té
klasifikuara, si dhe ngjarjet jonormale, si p.sh., puna me rrjetin e klasifikuar, géndrimi jashté orarit zyrtar
etj.

Pér ¢do ngjarje duhet ruajtur ora, data, tipi dhe origjina e ngjarjes.

8. Pérdoruesit té rrjetit informatik i ndalohet:

a) té provojé pér t’u futur né rrjet me njé identitet tjetér;

b) té provojé pér té njohur dhe administruar informacion té klasifikuar “Sekret shtetéror”, jashté t&
drejtave gé ka;

c) té importojé apo eksportojé informacion té klasifikuar “Sekret shtetéror”, aplikime, lojéra me
media té lévizshme etj.

¢) té instalojé apo té ndryshojé né ndonjé ményré hardware-in, software-in ose aplikime;

d) té pérdoré né rrjetin e Kklasifikuar media té lévizshme, si disketa, CD, flesh drive etj., pa
autorizimin, me shkrim, té titullarit t& institucionit.

9. Mirémbajtja e hardware-ve.

Mirémbajtja e pajisjeve té ndryshme té rrjetit informatik duhet té& béhet brenda zonés sé sigurisé
pérkatése nga personeli pérgjegjés dhe i certifikuar pérshtatshmérisht.

Né qofté se pajisjet e sistemeve té klasifikuara deklarohen té tepérta ose té papérdorshme,
informacioni i klasifikuar, g&¢ mund t& pérmbajné ato, kur éshté e mundur, transferohet e sigurohet.

Mé pas, shkatérrohet media pérkatése, gé pérmbante informacion té klasifikuar “Konfidencial e
lart”, dhe béhet deklasifikimi i pajisjeve, sipas rregullave t€ pércaktuara, né mbikéqyrjen e personelit t&
sigurisé.

Media e kompjuterit, gé pérmban informacion té klasifikuar “I kufizuar”, mund té shfrytézohet pér
géllim tjetér, pas deklasifikimit té saj.

Né qofté se pajisja nxirret jashté zonés sé sigurisé, informacioni i klasifikuar, gé mund té pérmbajé,
pasi transferohet dhe sigurohet, kur éshté e mundur, asgjésohet nga media pérkatése.

Mé pas, shkatérrohet media pérkatése me ményra profesionale, sipas rregullave té pércaktuara, dhe
béhet deklasifikimi i pajisjes.

10. Mirémbajtja e software-ve.

Mirémbajtja e softeve, gé kontribuojné né siguriné e sistemit, kryhet nga personeli i certifikuar, i
cili mban pérgjegjési jo vetém pér miratimin dhe zbatimin e ndryshimeve, qé mund t’u béhen softeve, por
edhe pér vazhdimésiné e sigurisé sé rrjetit, pas zbatimit té kétyre ndryshimeve.

Ky personel éshté pérgjegjés pér hartimin dhe zbatimin e procedurave pér menaxhimin dhe
kontrollin e origjinés sé softeve, prokurimin, instalimin dhe ményrén e pérdorimit té tyre, duke pércaktuar:

a) pérdorimin e softeve té licencuara;

b) ndalimin e pérdorimit té softeve pirate dhe té softeve, me pérdorim té kufizuar kohor, sepse
pérmbajtja e tyre mund té jeté modifikuar;

¢) ndalimin e instalimit né rrjet té softeve té panevojshme;

¢) ndalimin e modifikimit té softit, t& sistemit nga pérdoruesit, mbrojtjen e softit té sistemit dhe
monitorimin e ¢do pérpjekje pér akses té paautorizuar.

11. Administratorét e rrjetit dhe personeli pérgjegjés pér siguriné e tij, pér té zvogéluar risqet, me
té cilat mund té pérballet rrjeti informatik, duhet té marrin masa:

a) pér té paré, duke kryer kontrollin periodik té konfigurimit, fizik dhe elektronik, ndryshimet né
rrjet, masat e sigurisé s€ informacionit t€ klasifikuar “Sekret shtetéror” dhe pérshtatjen e tyre me arritjet e
kohés;

b) pér t€ ruajtur informacionin e klasifikuar “Sekret shtetéror” dhe konfigurimin e rrjeteve, q€ e
pérpunojné até, duke béré rezervimin e tyre né media té€ ndryshme, si shirit manjetik, CD dhe server rezervé
(Backup server). Pajisjet, ku ruhet backup-i, u nénshtrohen testimeve té vazhdueshme pér rindértimin e
sistemeve. Pér ruajtjen e kétyre pajisjeve krijohen kushte té vecanta, né pérputhje me nivelin mé té larté té
klasifikimit té informacionit, qé éshté regjistruar né to;

¢) duke monitoruar veprimtariné e pérdoruesve né rrjet, pér té zbuluar dhe parandaluar ngjarjet, gé
mund té cenojné siguriné e informacionit té klasifikuar “Sekret shtetéror”;

¢) duke prishur, me autorizim, informacionin e klasifikuar “Sekret shtetéror”, t€ magazinuar né
media té ndryshme, me ményra profesionale, ose duke béré shkatérrimin e tyre fizik. Prishja béhet vetém
kur éshté e domosdoshme dhe pasi informacioni i klasifikuar “Sekret shtetéror” éshté printuar dhe
regjistruar;

d) duke printuar dhe administruar dokumentet e klasifikuara, sipas rregullave pérkatése;

dh) duke ndaluar trajtimin e informacionit té klasifikuar “Sekret shtetéror”, né pajisjet
kompjuterike private dhe futjen e kétyre pajisjeve né mjediset ose rrjetet, ku ruhet, pérpunohet dhe
transmetohet informacion i klasifikuar.

D. Analiza e vlerésimit té riskut

1. Analiza e vlerésimit té riskut éshté njé proces i vazhdueshém analitik pér mbledhjen e té
dhénave, né shérbim té€ mbrojtjes sé informacionit té klasifikuar.

2. Qéllimi i analizés sé vlerésimit té riskut éshté pércaktimi i rrezigeve dhe i démeve, gé mund té
shkaktohen nga aksesi ose pérpjekjet pér akses té paautorizuar né rrjetet informatike, mjetet e pajisjet e
transmetimit, ndérlidhjen e sistemeve dhe mbrojtjen kriptografike, e i pasojave, g¢ mund té vijné nga
veprimtarité terroriste apo aktet e sabotimit.

3. Analiza e vlerésimit té riskut duhet té béhet sipas kritereve t& méposhtme:

a) nivelit té Klasifikimit té informacionit;

b) véllimit dhe tipit té informacionit té klasifikuar;

¢) numrit t€ “Certifikatave té sigurisé”, t€ 1éshuara sipas parimit “nevojé pér njohje”, dhe nivelit té
tyre té klasifikimit;

¢) ményrés sé ruajtjes sé informacionit té klasifikuar.

4. Procesi i analizés sé vlerésimit té riskut pérmban:

a) pércaktimin e pjeséve té sistemit, té ekspozuara ndaj riskut;

b) pércaktimin e shkallés sé rrezikut dhe té dobésisé sé sistemit, kur aksesohet né ményré té
paautorizuar;

¢) analizén e masave ekzistuese té sigurisé;

¢) pérmirésimin e masave té sigurisé sé sistemit;

d) pércaktimin e riskut t¢ mbetur dhe pranueshmériné e tij;

dh) inspektimet periodike, rishikimet dhe rivlerésimet e riskut.

5. Procesi i analizés sé vlerésimit té riskut kryhet nga personeli pérgjegjés pér siguriné e sistemit.

E. Sigurimi i komunikimeve

Drejtoria e shifrés, strukturé né varési t&€ Shérbimit Informativ té Shtetit, &shté Autoriteti Kombétar
pér Sigurimin e Komunikimeve dhe Autoriteti Kombétar i Shpérndarjes.

Autoriteti Kombétar i Sigurimit t&¢ Komunikimeve

Detyrat kryesore té kétij autoriteti jané:

1. Hartimi, prodhimi, instalimi dhe kontrolli i pérdorimit té shifrés pér té gjitha institucionet
shtetérore.

2. Mbrojtja e informacionit té Kklasifikuar “Sekret shtetéror” né té gjitha strukturat shtetérore, kur
ky informacion transmetohet me mjete té komunikimit, masiv e publik.

3. Pérdorimi i mjeteve, pajisjeve e sistemeve kriptografike, té specializuara, fortésia e té cilave
duhet té jeté né pérputhje me nivelin e klasifikimit té informacionit.

4. Pérdorimi i sistemeve kriptografike, i mjeteve e i pajisjeve té komunikimit té& informacionit té
klasifikuar “Sekret shtetéror” béhet pas miratimit e certifikimit nga DSIK-ja.

Autoriteti Kombétar i Shpérndarjes

Autoriteti Kombétar i Shpérndarjes éshté pérgjegjés pér menaxhimin e materialit shifror. Detyrat e
kétij autoriteti jané:

1. Shpérndarja e materialit ¢elés kriptografik né organet shtetérore;

2. Zbatimi i rregullave té sigurimit, fizik dhe elektronik, sipas akteve nénligjore né fuqi, pér
ruajtjen e materialit ¢elés kriptografik;

3. Sigurimi i materialit ¢elés kriptografik, me géllim gé té jeté né ¢do kohé né kushte pune;

4. Shkatérrimi i materialit celés kriptografik, sipas rregullores, kur éshté e nevojshme;

5. Hartimi i procedurave, gé duhen ndjekur pér raportimin e incidenteve;

6. Hartimi i procedurave, gé duhen ndjekur né rastet e emergjences;

7. Sigurimi se i gjithé personeli, qé ka akses né materialin gelés kriptografik, éshté i autorizuar, i
certifikuar, sipas akteve nénligjore né fuqi, dhe i trajnuar.

I1l. RREGULLA TE VECANTA

1. Institucionet shtetérore jané pérgjegjése pér mbrojtjen dhe sigurimin e informacionit té
klasifikuar “Sekret shtetéror” né rrjetet informatike, mjetet dhe pajisjet e transmetimit.

2. Ngarkohen institucionet shtetérore pér zbatimin e kétij vendimi. Drejtuesit e kétyre
institucioneve, brenda 30 ditéve nga hyrja né fugi e kétij vendimi, detyrohen té nxjerrin rregullore, né
zbatim té kétij vendimi.

3. Ngarkohet Drejtoria e Sigurimit té Informacionit té Klasifikuar pér ndjekjen e zbatimit té kétij
vendimi.
4. Vendimi nr.478, daté 19.7.2001 i Késhillit t&¢ Ministrave “Pér sigurimin e informacionit té
klasifikuar “Sekret shteté€ror” né rrjetet informatike, mjetet dhe pajisjet e transmetimit”, shfuqizohet.
Ky vendim hyn né fuqgi pas botimit né Fletoren Zyrtare.
KRYEMINISTRI
Sali Berisha

KERKESE
Nr.6767/1, daté 17.12.2007

SHPALLJE KERKESE PER SHPRONESIM PUBLIK

Ministria e Punéve Publike, Transportit dhe Telekomunikacionit shpall kérkesén pér shpronésim,
pér interes publik, té pasurive té paluajtshme, proné private, gé preken nga ndértimi i segmentit rrugor
“Levan-Vloré* (seksioni i dyté).

Subjekti kérkues i kétij objekti éshté Drejtoria e Pérgjithshme e Rrugéve. Me ané té kétij publikimi
né shtyp kérkojmé té vémeé né dijeni personat té cilét preken nga ky shpronésim. Vénia né dijeni konsiston
né masén e vlerésimit té llogaritur nga Komisioni i Posa¢ém i Shpronésimit prané Ministrisé sé Punéve
Publike, Transportit dhe Telekomunikacionit, pér pronarét, sipas listés emérore bashkélidhur.

Pronari, ka emrin né listén emérore dhe personat e treté, brenda 15 ditéve nga plotésimi i kétij afati
pér publikim, kané té drejté té paragesin pretendimet e tyre lidhur me ¢mimin, sipérfagen, titullin e
pronésisé apo llojin e pasurisé gé kané né pronési, té shogéruara me dokumentet pérkatése né Ministriné
kompetente (Ministria e Punéve Publike, Transportit dhe Telekomunikacionit).

Té gjithé pronarét pér té cilét né kolonén shénime né tabelén e publikuar, éshté béré shénimi “i
pakonfirmuar”, nése brenda 4 (katér) javéve nga data e publikimit nuk paragesin konfirmim nga zyra e
regjistrimit té pasurive té paluajtshme Vloré, pér fillimin e procesit té regjistrimit t& pasurive mbi té cilat
pretendojné pronésinég, do té pérjashtohen nga shpronésimi.

Pér pasurit€ me pronar “shtet” pér t€ cilat &shté b&ré shénimi “pretendim pronésie”, duhet té
paragitet vértetim nga pronarét pretendenté brenda afatit t€ pércaktuar mé sipér, gé kéto pasuri jané
regjistruar né emér té tyre, né té kundért do té pérjashtohen nga shpronésimi.

Pronari pér té cilin n€ kolonén shénime né tabelén e publikuar, ésht€ béré shénimi “Plotésim
dokumentacioni”, do té kompensohet pér efekt shpronésimi pas miratimit t& kérkesés pér shpronésim nga
Késhilli i Ministrave dhe, pasi té keté paragitur dokumentacionin respektiv té pronésisé prané Drejtorisé sé
Pérgjithshme t€ Rrugéve (subjekti kérkues né bazé té€ ligjit nr.8561, daté 22.12.1999 “Pér shpronésimin dhe
marrjen né pérdorim té pérkohshém, té pasurisé proné private, pér interes publik™).

Vlera totale e kétij shpronésimi éshté 997 297 385 (néntéqgind e néntédhjeté e shtaté milioné e
dyqgind e néntédhjeté e shtaté mijé e treqind e tetédhjeté e pesé) leké.

Abonimet vjetore pér Fletoren Zyrtare mund té béhen prané Postés Shqiptare
ose prané Qendrés sé Publikimeve Zyrtare, né adresén: Bulevardi “Zhan d'Ark”,
prapa ish-ekspozités "Shqipéria Sot", nr.tel: 04 258 472 (Kryeredaktori)
Cmimi i abonimit né posté pér Fletoret Zyrtare 2007 éshté 16 000 leké.

BOTIMET E QENDRES SE PUBLIKIMEVE ZYRTARE

1. KUSHTETUTA E SHQIPERISE
2. REGIJISTRAT E NOTERISE

3. PERMBLEDHJE LEGJISLACIONI NE FUSHA TE NDRYSHME

BOTIME TE REJA
(Té pérditésuara gusht 2007)

KODI PENAL

KODI | PROCEDURES PENALE

KODI PENAL dhe KODI | PROCEDURES PENALE (i bashkuar)
KODI CIVIL

KODI | PROCEDURES CIVILE

KODI | PUNES

KODI | FAMILJES

PERMBLEDHESE LEGJISLACIONI PER NEPUNESIN CIVIL

Sé shpejti né treg:

e Pérmbledhése e legjislacionit pér taksa dhe tatime
e Pérmbledhése e legjislacionit pér pronat

Hyri né shtyp mé 24.1.2008
Doli nga shtypi mé 24.1.2008

